ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 17-Ի  N 986 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Անհրաժեշտությունը –  «Հայաստանի Հանրապետության կառավարության 2001 թվա​կանի հոկտեմբերի 17-ի N 986 որոշման մեջ փոփոխություններ կատարելու մասին» ՀՀ կառա​վա​րության որոշման նախագծի մշակումը պայմանավորված է ՀՀ կառավարության 2011 թվա​կանի փետրվարի 24-ի N 160-Ն որոշման ընդունմամբ: 

Որոշման մեջ փոփոխություններ կատարելու նպատակն է – Վերացնելով  գյուղա​տնտեսական տեխնիկայի պարտադիր տեխնիկական զննություն անցկացնելու, հետևաբար նաև բնա​պահպանական և բնօգտագործման վճարի հաշվարկման և վճարման նկատմամբ վերահսկողություն իրականացնելու (կատարվում էր տարեկան տեխնիկական զննության ժամանակ) օրենքով սահմանված պահանջները, հնա​րավորություն կընձեռվի գյուղացուն զերծ մնալու տվյալ գործընթացի համար լրացուցիչ ֆինանսական միջոցների վատնումից և ժամանակատար այլ աշխատանքների իրականացումից:
Ընթացիկ իրավիճակը և խնդիրները – Բնապահպանական և բնօգտագործման վճարների հաշվարկման և վճարման նկատմամբ վերա​հսկողությունն իրականացրել է ՀՀ գյուղատնտեսության նախարարության աշխա​տակազմի գյուղա​տնտե​սական տեխնիկայի պետական տեսչությունը` մեխանիզմների տարեկան տեխնիկական զննության ժամանակ: 

Տվյալ բնագավառում իրականացվող քաղաքականությունը – Որոշման նախագծի ընդունման դեպքում բնագավառում ներկայումս տարվող քաղաքա​կանության փոփոխություն չի ակնկալվում:

Կարգավորման նպատակը և բնույթը – Որոշման նախագծի ընդունման դեպ​քում տեսչության կողմից բնապահպանական և բնօգտագործման վճարի հաշվարկման և վճարման նկատմամբ վերահսկողություն չի իրականացվի:

Նախագծի մշակման գործընթացում ներգրավված ինստիտուտները և անձինք – Որոշման նախագիծը մշակվել է Հայաստանի Հանրա​պետության գյուղատնտեսության նախա​րարության աշխատակազմի կողմից` հիմք ընդունելով Հայաստանի Հանրապետության կառա​վարության դիրք​ո​րո​շումը: 

Ակնկալվող արդյունքը – Որոշման ընդունման դեպքում հնարավորություն կընձեռվի գյուղացուն զերծ մնալու տվյալ գործընթացի համար լրացուցիչ ֆինանսական միջոցների վատնումից և ժամանակատար այլ աշխատանքների իրականացումից: 
